
ривожлантиришни писохологик – педагогик имкониятлари ҳақида фикр юритилади.

ВОЗМОЖНОСТИ ДЛЯ РАЗВИТИЯ КРИТИЧЕСКОГО МЫШЛЕНИЯ У
УЧАЩИХСЯ НАЧАЛЬНЫХ КЛАССОВ
Мамаджанова Нозима Адхамовна
Докторант Наманганского государственного университета
Аннотация: В статье рассматриваются психолого-педагогические возможности
развития критического мышления у учащихся начальной школы.
Ключевые

Непрерывное
образование,

инновационные технологии”.
OPPORTUNITIES FOR THE DEVELOPMENT OF CRITICAL THINKING IN
PRIMARY CLASSES
Mamadjanova Nozima Adhamovna
Doctor of Namangan State University
Annotation: This article discusses the psychological and pedagogical possibilities of
developing critical thinking in primary school students.
Key words: Continuous education, critical thinking, innovative technologies.
Кичик мактаб ёшидаги ўқувчиларда фикрлаш қобилиятини ривожлантириш
таълим-тарбия жараёнининг муҳим ва долзарб вазифаларидан бири ҳисобланади.
Таълим жараёнига жалб қилинган кундан бошлаб, ўқувчи амалга оширадиган
психик функциялар тизимида фикрлаш жараёни муҳим ўрин эгаллай бошлайди.
Шунингдек, ўқувчиларда ақлий меҳнат кўникмалари шаклланади, уларда таҳлилий
фикрлаш кўникмалари пайдо бўлади.

Ўқувчиларнинг таҳлил қилиш қобилиятлари уларда предмет ва ҳодисаларни
таққослаш кўникмалари шаклланишидан бошланади. Ушбу кўникмани
ривожлантириш учун турли кўринишдаги предметларни қиёслаш устида
машқларни бажариш мақсадга мувофиқдир. Таққослаш жараёнида ўқувчилар
фарқланадиган белгиларни аниқлаб, “Нега?” саволига жавоб топадилар. Саволга
жавоб топиш учун фикрлаш жараёнида ўқувчилар сўз ёрдамида ифодалаш, амалий
кўрсатиш, тасвирлаш каби харакатларни амалга оширадилар. Шу жиҳатдан
бошланғич синф ўқувчиларини учта гуруҳга ажратиш мумкин:
1)
назариётчилар - ҳар қандай вазифани гапириб бериш орқали бажарадилар;
2)
амалиётчилар – кўргазмага таяниб бажарадилар;
3)
тасвирчилар – ёрқин образли фикрлайдилар.
Қайси гурухга тааллуқли бўлишидан қатъий назар талаба фикрлайди ва
фикрини ифодалашга харакат қилади. Ушбу жараён эса танқидий фикрлаш
жараёнини бошланғич босқичини ташкил этади.
Танқидий фикрлашни ривожлантиришнинг ўзига хос хусусиятлари
қуйидагилардан иборат: баҳоланишлилик, янги ғоялар учун очиқлик, танқидий
фикрлаш хулосаларини асослаш.
Ўқувчиларни танқидий фикрлашга ўргатиш эски ғояларга янги нуқтаи
назардан ёндашиш, мунозара-баҳс жараёнида аргументлардан фойдаланиш,
фактларни тахминдан, асосланган, баҳоланган фикрни эса ҳиссий кечинмадан
фарқлашни, сабаб-оқибат алоқаларини ажрата олишни ва мавжуд хатоликларни
бартараф этишни билишини тақозо этади.
“Танқидий фикрлаш ” ходисасининг таҳлили асосида ўз-ўзидан пайдо
бўлиши ҳақида хулоса қилиш мумкин. Лекин бу ҳолатдаги фикрлаш таҳлилнинг
юқори даражада бўлишини таъминламайди. Танқидий фикрлашнинг элементлари
фақатгина ўқув фаолияти жараёнида шаклланади. Демак, танқидий фикрлашни
ривожлантириш ўқув муаммоларини ҳал этиш билан боғлиқ вазиятларда амалага
оширилиши лозим.
Бошланғич синф ўқувчиларининг билиш жараёнидаги фаоллиги атрофмуҳитдаги воқеа-ҳодисаларга қизиқувчанлиги атрофдаги оламни идрок этишга ва
унинг манзарасини яратишга йўналтирилган. Маълумки, фикрлаш нутқ билан
боғлиқ. Ўқувчи ақлий жиҳатдан қанча фаол бўлса, у шунча кўп қизиқарли савол
беради. Бошланғич синф ўқувчиларининг саволлари кенг қамровли типологияда
тааллуқли “бу нима?, ким?, нима учун?. нега?, қачон?. қаерда? ” ва ҳоказолар.
Фикрлаш жараёнида бошланғич синф ўқувчилари, шубҳасиз, шахсий
тажрибаларига таянадилар. Шунинг учун фикрлаш объекти хам конкрет,
кўргазмали бўлиши лозим. Бошланғич синф ўқувчиларида танқидий фикрлашни
ривожлантиришнинг педагогик шартларидан бири сифатида турли восита ва
методлардан фойдаланишни кўрсатиш мумкин. Бу борада инновацион таълим
технологияларидан фойдаланиш муҳим аҳамият касб этади. Шунингдек,
ўқувчиларни қизиқарли фаолият турига жалб этиш стандарт ва ностандарт вазиятга
киритиш, уларни таққослаш, таҳлил қилиш ва умумлаштиришга ўргатиш, уларга
эркин фикрлаш учун имконият яратиш, фаолият турларини ўқувчиларнинг ёш ва

психофизиологик имкониятларига мос келишини таъминлаш ҳам бошланғич синф
ўқувчиларида танқидий фикрлашни ривожлантиришни педагогик шартлари
қаторига киради.
Воқеа-ҳодисалар моҳиятини объектив баҳолаш, эмоционал характердаги
маълумотларни фактлардан ажрата олиш эса танқидий фикрлаш жараёнини
психологик хусусиятини ташкил этади.
Бошланғич синф инглиз тили таьлими жараёнида ўқувчиларда танқидий
фикрлашни ривожлантириш имкониятлари ҳақида фикр юритилганда бундай
фикрлаш кўникмаларини шаклланганлиги даражасини аниқлаш мезонларини
кўрсатиб ўтиш хам мақсадга мувофиқдир. Бошланғич синф инглиз тили таьлими
жараёнида ўқувчиларда танқидий фикрлаш кўникмалари шаклланиши
хусусиятларига нисбатан биз бу мезонларни шартли равишда аниқлаш методикаси
деб қабул қиламиз.
1. Фикрлаш жараёнини тезлигини аниқлаш: “тушириб қолдирилган харфларни
қўйинг”. Мезонни қўллашдан мақсад- фикрлаш жараёнини тезлигини билиш. Якка
тартибда ёки бутун синф миқёсида қўллаш мумкин.
Қўллаш учун тавсия: харфлар тушуриб қолдирилган сўзлар қатори карточкаларга
ёзилган холда берилади. Ўқитувчининг белгисидан сўнг ўқувчилар харфларни
жойига қўйиб, сўзларни талаффуз қиладилар. Сўзлар от сўз туркумига таалуқли
бўлиб, бирлик шаклида берилади. Ўқитувчи вазифани бажаришга сарфланган
вақтни белгилаб беради ва барча ўқувчилар бажариб бўлганларидан сўнг таҳлил
қилинади. Кўрсаткичлар қуйидагича баҳоланиши мумкин:

10-12 сония ---- юқори даража;(5)

13-17 сония ---- ўртача даража;(4)

18 дан юқори – паст кўрсатгич;(3)
2. Таснифлаш. “ортиқча сўзни топ” мақсад: ақлий қобилиятнинг- таснифлаш
даражасини аниқлаш.
Қўллаш учун тавсия. Ўқувчиларга тўртадан сўздан иборат бўлган бешта сўзлар
қатори тавсия этилади.
1. Кучук,от, сигир, бўри.
2. Стол, стул, кроват, пол.
3. Трактор, машина, чанғи, комбайн.
4. Олма, помидор, ўрик, шафтоли.
5. Тошкент, Наманган, Андижон, Амударё.
Ўқувчилар ортиқча сўзни тагига чизиб белгилайдилар.
Баҳолаш мумкин: Бешта сўз тўғри топилган – 5 баҳо.
Тўрта сўз тўғри топилган – 4 баҳо.
Учта сўз тўғри топилган – 3 баҳо.
Баҳолаш мезонларини аниқлаб олгандан сўнг танқидий фикрлаш
малакаларини ривожлантиришга йўналтирилган, комплекс равишда амалга
ошириладиган методлар ҳақида фикр юритиш мақсадга мувофиқдир, чунки
танқидий фикрлаш технологияси бундай имкониятни яратади.

Таъкидлаш лозимки, қуйида шарҳланаётган методлар айнан бошланғич синф
ўқувчиларига мўлжалланган бўлиб, уларда танқидий фикрлаш технологиясини учта
босқичда амалга оширилади.
Чақирув босқичида ўқувчи ўрганилаётган мумуаммо бўйича нимани
билишини аниқлашга йўналтирилади.
Идрок этиш босқичида ўқувчи ўқитувчи раҳбарлиги хамда синфдошлари
ёрдами асосида биринчи босқичда қўйилган саволларга жавоб беради.
Ўқувчи муаммо бўйича эгаллаган билимларини рефлексия босқичида
умумлаштиради.
Танқидий фикрлаш технологияси босқичларининг вазифаларини
қуйидагича
ифодалаш мумкин:
Чақирув
Мазмунни идрок этиш
Рефлексия
(хулоса чикариш)

Мотивацион уйғотиш Информативлик
(янги маълумот билан (мавзу
бўйича
ишлашга ундаш, мавзуга маълумот олиш)
қизиқтириш)
“Юқори
чақириш

Коммуникацион
янги (янги мавзу бўйича фикр
алмашиш)

поғона”га Тизимлаш
(олинган Информацион
(янги
маълумотни таснифлаш)
мавзуни ўзлаштириш)

Коммуникацион
(конфликтсиз
алмашиш)

Мотивацион (маълумот
майдонини кенгайтиришга
ундаш)

фикр

Баҳоловчи
(янги
маълумотларни
мавжуд
билимлар
билан
солиштириш
жараёнини
баҳолаш)
Кўрсатилган босқичларда қуйидаги усуллардан фойдаланиш мумкин.
“Ўқиш-жамлаш” усули ўқувчиларни жуфтликларга бўлиб фойдаланишни талаб
қилади. Ўқувчиларга тааллуқли бир нечта матн (текст) берилади. Ҳар бир жуфтлик
матнни ўқиб бўлгач, алоҳида вароқда унинг қисқа мазмунини акс эттиради.
Вазифани бажариб бўлгач, матн ўқиб эшиттирилади, қолган ўқувчилар матн
мазмуни бўйича саволлар беришлари мумкин. Матн билан ишлашнинг охирида
барча ўқувчилар иштирокида ўқилган ва тингланган материал юзасидан савол
жавоб қилинади ёки ўқувчиларга бирор матн берилса, матнни уқиб шу матнга мос
сарлавҳа топишлари керак.

Read and choose a title .
a) Summer
b) Summer in Uzbekistan
c) Fruit and vegetables
Summer is a good season in Uzbekistan. There are three months in summer: June,
July and August. It is usually hot in summer. The sun always shines in June and
July. It is sometimes cloudy and warm in August. River w ater is warm. We often
swim. We do not go to school. We can play tag, play see-saw, play hopscotch, play
games and run. It is a lot of fun. We eat grapes, apples, plums, apricots,
watermelons, melons, peaches, cherries and pears. We can have tomatoes, potatoes,
onions, carrots, cabbages, eggplants, cucumbers and peppers. We love summer in
Uzbekistan. [3]
“Беш” усулининг номланиши унинг таркибидаги босқичлар миқдори билан
боғлиқ. Масалан, эртаклардан олинган матн ўқиляпти. Сифатлар ёрдамида
тасвирлаймиз: мўъжизали, оддий. Битта сўз билан ифодалаймиз: эртаклар. Уларни
ўрганиш жараёнида бажариладиган харакатларини ифодалаймиз: ўқиймиз, эслаб
қоламиз, ўрганамиз, қайта ҳикоя қиламиз. Ўқувчиларни эртакка бўлган
муносабатини битта фраза ёрдамида ифодаланади: эртаклар эзгуликка етаклар.
Синоним сўзлар топамиз: афсона, афсун.
“Тўхтаб ўқиш”. Мазкур усулни қўллаш жараёнида хикоя жанрига тааллуқли
маиндан фойдаланиш лозим. Ўқувчиларга матннинг сарлавхасига қараб, унда нима
хақида ҳикоя қилиниши мумкин? деб савол берилади. Дарс жараёнида матнни
қисмларга бўлиб, ўқитилади. Ҳар бир бўлак ўқиб бўлингандан сўнг ўқувчиларга
воқеаларнинг ривожи кейинчалик қандай кечиши ҳақида фикр юритиш ва
билдириш таклиф этилади. Бунинг учун ўқитувчи матнни қайси жойида тўхташи
муҳимдир.
Read the title, guess and complete the story.
Two close friends
Once a upon time, there were two friends…..[4]
“Бурчаклар” усули воқеа-ҳодисалар иштирокчиларини баҳолаш учун
қўлланади. Қатнашувчиларнинг ҳулқ-атворлари “яхши” ва “ёмон” гуруҳларга
ажратиб баҳоланади. Синф ўқувчилари иккита гуруҳга бўлинади. Биринчи гурух
талабалари персонажнинг ижобий характерини жамлайди, иккинчи гуруҳ-салбий.
Ижодий матн яратиш” усули ўқувчиларнинг сўз бойлигини кўпатириш,
ўрганилагн мавзуни мустаҳкамлаш учун қўлланади. Ўқувчиларга ўқилган
матнларни давом эттириш, ажратиб олинган предметларни сўзлар ёрдамида
тасвирлаш вазифаси берилади. Топшириқ бажарилгач, ўқувчилар ўзлари тузган
матнларни ўқиб берадилар.
“Топишмоқ” усули ҳам ўқувчиларнинг сўз бойлигини ошириш, нутқини
ривожлантириш ва таҳлилий фикрлашларини ривожлантиришга йўналтирилган.
Мисол учун иккинчи синф инглиз тили дарсидан лавҳа келтирамиз.
Мавзу: “Animals”,

Find the names of animals.
It has a long neck. Its color is orange. What is it?(a giraffe)
It has long nose and short tail. Its color is grey. What is it?(an elephant)
it has two legs. It lays eggs. Its color is black, white, grey and brown.
What is it?(a hen)
мақсад: мавзу бўйича ишлатиладиган лексик бирликларни фаоллаштириш,
ўқувчиларда is it ? сўроқ гап ишлатиш кўникмасини шакллантириш.
Топшириқ: бу қандай хайвон?
Хулоса қилиб айтиш лозимки, бошланғич таълим инглиз тили дарсларида
ўқувчиларда танқидий фикрлаш малакаларини ривожлантириш учун катта
имкониятлар мавжуд. Ўқитувчининг вазифаси бор имкониятлардан самарали ва
мақсадга мувофиқ равишда фойдаланишдан иборат.
Фойдаланилган адабиётлар.
1.Кожогелдиева К.М. Особенности развития критинности мышления школьников
АКД…канд.псих.наук.-Тошкент, 2009.
2. Улухужаев Н.З. Об использовании технологии критического мышления на
начальном этапе обученя русскому языку.// Материалы республиканской
конференции. ”Интеракция, инновация и педагогическия технологии в
образовании” - Наманган 2019

